         Na osnovu člana 24.stava 1. Zakona o zaštiti od požara i vatrogastvu (“Sl. novine FBiH” broj: 64/09), člana 29. tačka 1. Zakona o zaštiti od požara i vatrogastvu na području Tuzlanskog kantona („Sl. novine TK“, broj:1/12), na prijedlog direktora JU OŠ „_________'' __________, Školski odbor na svojoj sjednici _______.2024.godine, donosi 
P  R  A  V  I  L  N  I  K

o zaštiti od požara 
I-OPĆE ODREDBE

Član 1.

(način uređivanje zaštite  od požara )
         Ovim Pravilnikom se u skladu sa zakonskim i  tehničkim propisima, uređuje pitanja organizovanja, sprovođenja i unapređenja zaštite od požara, radi zaštite  ljudstva i materijalnih dobara koja koriste u svom radu. 
Član 2.

(djelatnost od zaštite od požara)

         Zaštita od požara i eksplozije je djelatnost u funkciji zaštite osnovnih ljudskih prava na život i imovinu i niko nema prava da svojom imovinom ili svojim postupcima ugrožava tuđe živote i imovinu opasnostima od požara i eksplozija.

Član 3
(obim primjene)
        (1) Ovim pravilnikom se naročito utvrđuje:
 a)   način organiziranja i ostvarivanja zaštite od požara;
b) mjere za provođenje i unapređenje zaštite od požara;
c) način upoznavanja zaposlenih lica sa opasnostima od požara na radnom mjestu, prilikom prijema i raspoređivanja na radno mjesto, kao i prilikom premještaja sa jednog na drugo radno mjesto;
d) dužnosti i odgovornosti svih zaposlenih lica u provođenju propisanih mjera zaštite od požara;
e) obaveza i način stručnog osposobljavanja zaposlenih lica, za provođenje mjera zaštite od požara na radnim mjestima, kao i izradu posebnih radnih uputstava za zaposlena lica koja su raspoređena na radna mjesta za koja se, zbog postojanja povećane opasnosti od požara moraju predvidjeti posebne mjere zaštite od požara;
f) zaposleno lice koje je zaduženo da se stara o provođenju mjera zaštite od požara utvrđenim ovim općim aktom te obavezu njegovog stručnog osposobljavnja;
g) sadržaj i način donošenja plana zaštite od požara i način provođenja tog plana;
h) način vršenja unutrašnje kontrole provođenja mjera zaštite od požara i način vođenja evidencije o provođenju propisanih mjera zaštite od požara;
i) mjesto i prostori u kojima mora biti zabrana proizvodnje, korištenja i prenošenje otvorene vatre;
j) dužnosti i način ponašanja zaposlenih lica u slučaju pojave požara;
k) disciplinsku odgovornost za zaposlena lica zbog nepridržavanja propisanih mjera zaštite od požara.
Član 4.

(Predmet zaštite)
         Zaštita od požara obuhvata skup mjera i radnji upravne, organizacione, tehničke, obrazovne i propagandne prirode koje se preduzimaju u cilju zaštite ljudskih života i imovine od požara.

Član 5
(Obaveznost  organizacije i sprovođenja)

         Zaštita od požara mora se organizovati i sprovoditi na svim mjestima, prostorima i objektima koji prisutnim ili mogućim opasnostima od požara ugrožavaju ljudske živote ili imovinu drugih vlasnika.
Član 6.

(kontinuitet provođenja)

       Škola je  dužna da preduzme i obezbijedi kontinuirano provođenje svih neophodnih mjera zaštite od požara, ukoliko njena imovina svojim prisutnim ili mogućim opasnostima od požara ugrožava ljudske živote (živote zaposlenika i trečih lica)  ili imovinu drugih vlasnika.

Član 7.

(obaveznost primjene zaštite od požara)
         Mjere zaštite od požara propisane ovim pravilnikom, zakonskim i tehničkim propisima, kao i mjere koje su naložene od strane nadležnih organa dužni su da provode svi zaposlenici i druga lica koja se po bilo kom osnovu nalaze ili zadržavaju u objektima i prostorijama škole.
II - NAČIN ORGANIZIRANJA I OSTVARIVANJA ZAŠTITE OD POŽARA

Član 8.
(organizacija zaštite od požara)

Zaštita od požara se organizuje i provodi u svim objektima i prostorima škole, a koji prema procjeni ugroženosti od požara mogu biti izloženi opasnosti od izbijanja i širenja požara.

Član 9.
(Plan zaštite od požara)

         (1) Organizacija i funkcionisanje zaštite od požara utvrđuje se u Planu zaštite od požara škole.

       (2)  Plan zaštite od požara izrađuje se na osnovu Procjene ugroženosti od požara škole.
Član 10.
(obaveznost provođenja mjera zaštite na radnom mjestu)

        (1) Svaki zaposlenik dužan je provoditi mjere zaštite od požara na svom radnom mjestu na način kako je utvrđeno zakonom, podzakonskim aktima, odlukama, ovim Pravilnikom, Planom zaštite od požara i drugim posebnim upustvima upozorenjima i/ili zabranama.

       (2)  Obaveze provođenja mjera zaštite od požara utvrđene u stavu 1. ovog člana odnose se na sva lica koja se po bilo kojem osnovu nalaze na radu u organima uprave  radi povremenog ili privremenog obavljanja posla te obavljanja posla po posebnom ugovoru.
III-MJERE ZA PROVOĐENJE I UNAPREĐENJE ZAŠTITE OD POŽARA
Član 11.

(obaveznost provođenja mjera zaštite  koje proističu iz rješenja)
         Škola je  dužna preduzeti sve mjere zaštite od požara koje proisteknu iz rješenja o  kategorizaciji  građevina, građevinskih dijelova i prostora čiji  su  vlasnik.
Član 12.
(obaveznost provođenja mjera zaštite  koje proističu iz projektne dokumetnacije)
       (1)  Kod izgradnje novih objekata, rekonstrukcije i adaptacije postojećih obavezno je primijeniti mjere zaštite od požara definisane projektnom dokumentacijom.

       (2)  Prilikom izgradnje, rekonstrukcije i opremanja objekata moraju se primjeniti materijali, uređaji, instalacije i konstrukcije kojim će se spriječiti ili svesti na najmanju mjeru mogućnost izbijanja i širenja požara.

Član 13.
(obaveza ugradnje prilaznih puteva)

        (1) Do objekata  moraju biti izgrađeni prilazni putovi za vatrogasna vozila i tehniku i isti moraju uvijek biti slobodni i prohodni.

         (2) Unutrašnje komunikacije u objektu moraju biti slobodne i prohodne cijelom svojom širinom.
Član 14.

(obaveznost parkiranja na označenom mjestu)

         (1)Za parkiranje vozila u školi  moraju se urediti i označiti odgovarajuća parkirališta.

        (2) Zabranjeno je parkiranje vozila van uređenih i označenih parkirališta.

Član 15.
(slobodan prilaz)

         Prilazi do izlaznih vrata, hidranata, vatrogasnih aparata i glavnih razvodnih baterija električne energije moraju uvijek biti slobodni.

Član 16.

(dozvoljenost upotrebe el. uređaja)

         (1)U objektima i prostorijama dozvoljena je upotreba samo onih električnih uređaja i instalacija koji po svojim tehničkim karakteristikama odgovaraju tehničkim propisima i prostornim zahtjevima.

         (2)Električni uređaji i instalacije moraju biti tako izvedeni i zaštićeni da usljed djelovanja prostornih uslova ( vlaga, prašina, zapaljivih para i gasova, mehanička oštećenja ) ne bude ugrožena sigurnost ljudi i objekata.

Član 17.

(kontrola ispravnosti )
         (1) Obavezno je redovno, u propisanim rokovima i u skladu sa tehničkim propisima, vršenje kontrole ispravnosti električnih uređaja i instalacija, te otklanjanje uočenih nedostataka, o čemu mora postojati odgovarajuća evidencija.

         (2) Opravke i druge radove na električnim instalacijama mogu vršiti samo stručna lica imenovana posebnim rješenjem od strane direktora škole.
Član 18.
(obaveza isključivanja uređaja)

         Poslije  radnog vremena svi uređaji za rad moraju biti isključeni. 

Član 19.

(razvodne baterije)

        (1) Razvodne baterije i ormari moraju imati prekidač na glavnom dovodu električne energije.
        (2) Sva oprema u razvodnim baterijama i ormarima mora biti označena prema jednopolnoj šemi koja se mora nalaziti u svim razvodnim ormarima.

        (3)  Topivi osigurači ne smiju se krpiti i premoštavati.
Član 20.

(gromobranska instalacija)

         (1) Objekti  škole  moraju biti obezbijeđeni sa odgovarajućim gromobranskim instalacijama   u skladu sa odredbama tehničkih propisa za gromobrane.

        (2) Obavezna je periodična kontrola ispravnosti gromobranskih instalacija i uzemljenja, te otklanjanje uočenih nedostataka u skladu sa tehničkim propisima uz obavezu vođenja evidencije.

Član 21.
(pribavljanje odobrenja za radove)

        (1) Radovi zavarivanja, rezanja, lemljenja i drugi radovi sa otvorenim plamenom mogu se izvoditi samo ako su prethodno obezbjeđene propisane mjere zaštite od požara.

        (2) Radovi zavarivanja na privremenim mjestima se mogu obavljati samo po prethodno pribavljenom odobrenju izdanom od zaposlenog lica za zaštitu od požara Ureda za zajedničke poslove kantonalnih organa.
Član 22.

(obaveznost čišćenja radnih prostorija)

         Po završetku rada u objektima i radnim prostorijama obavezno se mora izvršiti čišćenje prostorija, te uklanjanje smeća i tehnološkog otpada.

Član 23.

(zabrana pušenja)

         Zabranjeno je pušenje u svim zatvorenim prostorijama škole o čemu moraju na vidnom mjestu biti istaknuti znaci upozorenja.
Član 24.

(zabrana upotrebe uređaja)

       (1) U prostorijama škole zabranjena je upotreba rešoa, kuhala i drugih uređaja koji mogu biti uzročnici požara.

       (2) Upotreba ovih uređaja dozvoljena je samo u za to posebno predviđenim prostorijama        (kuhinja ili čajna kuhinja) uz preduzimanje odgovarajućih mjera zaštite od požara. 

Član 25.

(preduzimanje mjera potrebnih za evakuaciju ljudi)
        U objektima i prostorijama, u cilju spašavanja ljudskih života, obavezno je preduzeti sve mjere koje su u funkciji pravovremene, efikasne i bezbjedne evakuacije ljudi.

Član 26.

(preduzimanje mjera kojim se onemogućava prenošenje požara)

        Škola  je  dužna  preduzeti sve one mjere kojima se onemogućava prenošenje požara i štetno dejstvo požara po imovinu drugih vlasnika.
Član 27.

(obezbjeđenost uređajima)

         (1) Objekti škole moraju biti obezbjeđeni sa uređajima i opremom namijenjenom za gašenje početnih požara.
         (2) Izbor potrebnog broja, vrste i veličine aparata za gašenje početnih požara određuje se na osnovu  Plana zaštite od požara. 
Član 28.
(postavljanje aparata za gašenje požara)

        (1) Aparati za gašenje početnih požara postavljaju se u blizini mogućeg izbijanja požara, na uočljivom i vidnom mjestu. Udaljenost između aparata ne smije biti veća od 20 metara.
        (2)  Prijenosni aparati mogu biti smješteni na pod ili postavljeni na zid i to tako da ručka za nošenje aparata ne bude na visini većoj od 1,5 m od poda.

Član 29.

(održavanje aparata)

        (1) Škola kao vlasnik/korisnik ručnih aparata za početno gašenje požara, dužna je  da obezbjedi  njihovo održavanje ispitivanje ispravnosti i funkcionalnosti u skladu sa zakonom.
        (2)  Održavanje aparata obuhvata:

a) redovni pregled,

b) periodični pregled,
c) kontrolno ispitivanje.
       (3) Redovan pregled vrši zaposleno lice za zaštitu od požara i o tome mora voditi propisanu evidenciju.
       (4) Periodični pregled i kontrolno ispitivanje se vrši u skladu sa Pravilnikom o izboru i održavanju aparata za gašenje početnog požara koji se mogu stavljati u promet sa garantnim rokom i rokom servisiranja.

Član 30.

(ispravnost, smještaj aparata za gašenje)
          Sva oprema za gašenje požara mora se nalaziti u ispravnom i fukcionalnom stanju, smještena i raspoređena na pristupačna mjesta, propisno označena i obezbjeđena od oštećenja, nenamjenske upotrebe i vremenskih neprilika.

Član 31.

(zabrana korištenja)

          Zabranjeno je opremu i sredstva za gašenje požara koristiti u nenamjenske svrhe.
IV – NAČIN UPOZNAVANJA ZAPOSLENIH LICA SA OPASNOSTIMA OD POŽARA

Član 32.
(upoznavanje zaposlenika sa opasnostima od požara)

      (1) Škola je dužna upoznati svakog zaposlenika sa opasnostima od požara vezano za poslove i radne zadatke na koje je raspoređen, kao i sa opremom, uređajima i sredstvima za gašenje požara, praktičnom upotrebom aparata za početno gašenje požara i drugih uređaja za gašenje požara i sa materijalnom i drugom odgovornošću usljed nepridržavanja propisanih mjera zaštite od požara.                                                      
     (2) Upoznavanje zaposlenika sa opasnostima od požara obavezno se vrši:

a) kod zasnivanja radnog odnosa, po bilo kom osnovu, a prije raspoređivanja zaposlenika na poslove i radne zadatke,

b) kod premještaja zaposlenika na druge poslove i radne zadatke, a prije početka rada na tim poslovima,
c) kod prijema na  stručnu obuku lica koja nisu u radnom odnosu.
      (3)   Upoznavanje zaposlenika sa opasnostima od požara vršit će se pojedinačno sa svakim od njih ili po grupama zaposlenika srodnih grupa i to:
a) organizovanjem odgovarajućih predavanja,

b) izrada stručnih uputsava,

c) usmenim upustvima zaposlenog lica za zaštitu od požara,

d) isticanjem na vidno mjesto odgovarajućih natpisa, plakata i upozorenja                                                    
     (4) Upoznavanje zaposlenika sa opasnostima od požara na njegovom radnom mjestu vrši zaposleno lice za zaštitu od požara.

     (5)  Po završetku upoznavanja sa opasnostima od požara, opremom, uređajima i sredstvima za gašenje požara, praktičnom upotrebom aparata za početno gašenje požara i odgovornošću usljed nepridržavanja propisanih mjera zaštite od požara sastavlja se zapisnik o provedenom upoznavanju koga potpisuje zaposlenik i zaposleno lice za zaštitu od požara i isti se pohranjuje u personalni dosije zaposlenika.
Član 33.
(obaveznost izvođenja obuke)
            (1) Obaveza je škole da najmanje jednom u dvije godine izvrši obuku i provjeru znanja iz oblasti zaštite od požara svih zaposlenika prema Programu obuke zaposlenika u pravnim osobama, državnim tijelima i drugim institucijama u oblasti zaštite od požara.
            (2)  Obuku i provjeru znanja zaposlenika vrši stručna organizacija.
Član 34.
(vođenje evidencije)

        O obuci i provjeri znanja zaposlenika obavezno se vodi odgovarajuća evidencija od strane odgovornog lica za zaštitu od požara.
V - DUŽNOSTI I ODGOVORNOSTI ZAPOSLENIH LICA U PROVOĐENJU PROPISANIH
                                         MJERA ZAŠTITE OD POŽARA

Član 35.
(provođenje propisanih mjera)

      (1)  Škola:
a) organizuje,  obezbjeđuje uslove za provođenje zaštite od požara,

b) staraju se o provođenju odluka i zaključaka Škole iz oblasti zaštite od požara,
c)  brinu se da se uporedo sa planovima razvoja škole planira i unapređenje zaštite od požara.

Član 36.

(odgovornost  odgovornih lica)

       (1)  Djelokrug rada, prava, dužnosti i odgovornosti odgovornih lica  Škole za obavljanje poslova zaštite od požara su:
a) da obustavljaju rad ako primjete neposrednu opasnost od požara i eksplozije,

b) u slučaju požara da mobilišu svoje ljudstvo, opremu i sredstva za gašenje požara,

c)  u slučaju neposredne opasnosti od požara, eksplozije obavezni su poduzeti sve neophodne mjere da se te opasnosti otklone,

d)  imaju pravo udaljiti zaposlenika sa radnog mjesta ako je zatečen da vrši povredu radne obaveze iz oblasti zaštite od požara, te su obavezni pokrenuti disciplinski postupak protiv tog zaposlenika,

e) obezbjeđenje potrebnih sredstava  i opreme za gašenje požara.
Član 37.
(obaveze zaposlenika)

      (1) Zaposlenici Škole  su obavezni:
a) preduzimati, provoditi i držati se propisanih mjera zaštite od požara na radnom mjestu i u radnom prostoru,

b) upoznati se sa odredbama ovog Pravilnika prije stupanja na rad,
c) prije rasporeda na drugo radno mjesto upoznati se sa propisima i drugim mjerama zaštite od požara u vezi sa novim poslovima na tom radnom mjestu,

d) u toku rada stalno pratiti i kontrolisati rad uređaja i instalacija i o svim promjenama koje bi mogle biti uzrok nastanka požara, odmah izvjestiti neposrednog rukovodioca,
e) da po završetku radnog vremena pregledaju i isključe sve moguće izvore koji bi mogli biti uzročnici požara,

f) pridržavati se oznaka upozorenja i uputstva za zaštitu od požara koja su postavljena na radnom mjestu i radnom prostoru,

g) brinuti se da pristup njegovom radnom mjestu bude slobodan i moguć kako bi se nesmetano koristila oprema i sredstva za gašenje požara i otklonile posljedice,

h) čuvati i pažljivo se odnositi prema opremi i sredstvima za agšenje požara, te prema oznakama upozorenja i znakovima ovješenim i/ili nalijepljenim u objektu,
i) da usavršava svoje znanje iz oblasti zaštite od požara,

j) da radi duže od punog radnog vremena u slučajevima kada je neophodno spriječiti izbijanje požara i druge nesreće,

k) da svakodnevno na svom radnom mjestu vizuelno, kontroliše stanje i ispravnost opreme i sredstava za gašenje požara.

     (2) Svaki zaposlenik mora biti  upoznat sa opremom, uređajima i sredstvima za gašenje požara i materijalnom i drugom odgovornošću uslijed nepridržavanja propisanih mjera zaštite od požara
VI – OBAVEZE I NAČIN STRUČNOG OSPOSOBLJAVANJA ZAPOSLENIH LICA ZA  
       PROVOĐENJE MJERA ZAŠTITE OD POŽARA NA RADNOM MJESTU I IZRADA

       POSEBNIH RADNIH UPUSTAVA

Član 38.
(obaveza škole  )
       Škola je dužna da obezbjedi uslove, da svaki zaposlenik, prema posebno utvrđenom programu, bude upoznat sa opasnostima od požara u vezi s poslovima koje obavlja, planom evakuacije, kao i sa mjerama i sredstvima za gašenje, praktičnom upotrebom aparata, uređaja i opreme koja mu je na raspolaganju, te materijalom i drugom odgovornošću zbog nepridržavanja mjera zaštite od požara. 
Član 39.
(upoznavanje sa mjeram zaštite od požara)

        Upoznavanje zaposlenika sa mjerama zaštite od požara obavezno se vrši:
a) kod zasnivanja radnog odnosa, po bilo kom osnovu, a prije raspoređivanja zaposlenika

na poslove i radne zadatke,

b) kod premještaja zaposlenika na druge poslove i radne zadatke, a prije početka rada na tim poslovima,

c) kod izmjene rada ili uvođenja nove tehnologije,

d) kod prijema na  obuku lica koja nisu u radnom odnosu.

Član 40.
(obaveznost obuke)

        (1)Obavezno je najmanje jednom u dvije godine izvršiti obuku  u skladu sa Programom obuke zaposlenika u pravnim licima, državnim organima i drugim institucijama u oblasti zaštite od požara („Službene novine FBiH“, broj: 59/10).
        (2) Poslove stručnog osposobljavanja zaposlenika Škola organizuje i provodi na način da  izvođenje te obuke povjeri pravnim licima, koja su registrovana za tu djelatnost i koja imaju ovlaštenja da ispunjavaju uslove za izvođenje obuke utvrđene u programu.
VII – ZAPOSLENO LICE ZADUŽENO DA SE STARA O PROVOĐENJU MJERA ZAŠTITE OD 

                                                                POŽARA

Član 41.
(dužnosti  zaposlenog lica od zaštite od požara)
        (1) Pravilnikom škole  određeno je zaposleno lice za zaštitu od požara koje  će da se stara o provođenju mjera zaštite od požara utvrđenih Zakonom i ovim Pravilnikom.                                                                  
        (2) Dužnosti, odgovornosti i ovlaštenja zaduženog lica za zaštitu od požara koji vrši kontrolu provođenja mjera zaštite od požara su:
      a)   poznavanje opasnosti od požara, te mjera za otklanjanje tih opasnosti,

      b)   poznavanje, praćenje i primjena u praksi, zakonskih i tehničkih propisa iz oblasti zaštite 

             od požara,

c) vrši pregled objekata, prostora, postrojenja, instalacija i uređaja sa ciljem uočavanja izvora  požarnih opasnosti i kontrole provođenja mjera zaštite od požara, priprema program i zajedno sa  sekretara za informisanje, informacione sisteme, obezbjeđenje i tehničke poslove pravi raspored obučavanja zaposlenika iz oblasti zaštite od požara,
d) vodi propisane evidencije iz oblasti zaštite od požara,

e) radi na izradi izvještaja o zaštiti od požara,

f) obavlja unutrašnji nadzor nad provođenjem mjera zaštite od požara,

g) brine  da se sredstva potrebna za zaštitu od požara, održavaju u ispravnom stanju,

h) predlaže nadležnim rukovodiocima preduzimanje efikasnih i neophodnih mjera zaštite od požara,

i) odgovoran je za provođenje mjera zaštite od požara utvrđenim Zakonom i ovim Pravilnikom,
j) obustavlja rad ako prijeti neposredna opasnost od požara i eksplozije.

      (3)  Zaposleno lice zaduženo za poslove zaštite od požara mora imati najmanje srednju stručnu spremu , po pravilu tehničkog smjera.
VIII – SADRŽAJ I NAČIN DONOŠENJA PLANA ZAŠTITE OD POŽARA I NAČIN 

          PROVOĐENJA TOG PLANA

Član 42

(obaveznost donošenja Plana zaštite od požara)
Škola posjeduje Plan zaštite od požara urađen na osnovu Metodologije za izradu procjene ugroženosti od požara a u skladu sa Uredbom o sadržaju i načinu izrade planova zaštite i spašavanja od prirodnih i drugih nesreća i planova zaštite od požara ("Službene novine Federacije BiH", broj 8/11).

Član 43.
Članom 22. stav (3) Zakona o zaštiti od požara i vatrogastvu (Sl.novine FBiH broj 64/09), te članom 2. i članom 20. Pravilnika o zaštiti od požara građevina za javnu upotrebu („Službene novine Federacije BiH“, broj 86/11)  propisana je obaveza izrade Plana zaštite od požara, a u skladu sa Uredbom o sadržaju i načinu izrade planova zaštite i spašavanja od prirodnih i drugih nesreća i planova zaštite od požara ("Službene novine Federacije BiH", broj 8/11).

Član 44.
(obaveza provođenja mjera zaštite)

     (1) Mjere zaštite od požara predviđene Planom zaštite od požara  dužni su provoditi svi zaposlenici pri čemu je veoma važno i bitno da:

a) svi zaposlenici budu upoznati sa svim obavezama i aktivnostima koje se odnose na njih u slučaju požara,

b) da sve oznake, oprema, spiskovi, šeme, skice budu postavljene na predviđena mjesta.
IX – NAČIN VRŠENJA UNUTRAŠNJE KONTROLE PROVOĐENJA PREDVIĐENIH MJERA
       ZAŠTITE OD POŽARA I NAČIN VOĐENJA EVIDENCIJE O PROVOĐENJU PROPISANIH

       MJERA ZAŠTITE OD POŽARA

Član 45.
(unutrašnja kontrola)

     (1)  Unutrašnju kontrolu provođenja zaštite od požara vrši zaduženo lice za provođenje mjera zaštite od požara.
     (2) Unutrašnja kontrola provođenja mjera zaštite od požara vrši se redovnim pregledom i uvidom u:           
a) normativne akte, planove, elaborate i druge normativne akte kojim je regulisana zaštita od požara,

b) zapisnik inspekcijskih organa koji vrše nadzor nad provođenjem zaštite od požara,

c) provođenje mjera zaštite od požara predviđenih ovim Pravilnikom
Član 46.
(dužnosti zaduženog lica za zaštitu od požara)

    (1)   Dužnosti, odgovornosti i ovlaštenje zaduženog lica za zaštitu od požara su:
a)   poznavanje organizacije rada, i opasnosti od požara, te mjere za otklanjanje tih opasnosti,

b) poznavanje, praćenje i primjena u praksi zakonskih i tehničkih propisa iz oblast zaštite od požara,

c) poznavanje i primjena općih i drugih akata,

d) svakodnevno i priodično vršenje pregleda objekata, prostora, postrojenja, instalacija i uređaja sa ciljem uočavanja izvora požarnih opasnosti i kontrole provođenja mjera zaštite od požara.

Član 47.
(evidencija mjera zaštite od požara)

      (1)  O provođenju propisanih mjera zaštite od požara moraju se od strane zaduženog lica voditi odgovarajuće evidencije i to:
       a)  o obučenosti zaposlenih lica prilikom stupanja u radni odnos ili promjene radnog mjesta,

       b)  o obuci zaposlenih lica prema Programu obuke za poslenika u pravnim licima, državnim 

            organima i drugim institucijama u oblasti zaštite od požara,

  c)  evidenciju o redovnom, periodičnom i kontrolnom pregledu, te kontrolnom ispitivanju aparata  

  za gašenje početnih požara,

       d) o redovnoj kontroli i ispravnosti unutrašnje i vanjske hidrantske mreže,

       g) o redovnoj kontroli sistema aktivne zaštite od požara.
X – MJESTA I PROSTORI U KOJIMA JE ZABRANJENA PROIZVODNJA, KORIŠTENJE I   

      PRENOŠENJE OTVORENE VATRE
Član 48.
(otvorena vatra)

(1)   Otvorena vatra i plamen ne smiju se proizvoditi, koristiti ili prenositi u svim prostorijama osim u izuzetnim slučajevima kod obavljanja posebnih radova i  aktivnosti unutar objekta i prostorija škole.
(2)   Korištenje otvorene vatre i plamena dozvoljeno je samo po odobrenju zaduženog lica za
      provođenje mjera zaštite od požara uz posebne Zakonom propisane Mjere sigurnosti.
XI – DUŽNOSTI I NAČIN PONAŠANJA ZAPOSLENIH LICA U SLUČAJU POJAVE POŽARA
Član 49.
(dužnost zaposlenika za gašenje požara)

       (1) Svaki zaposlenik koji primjeti požar dužan je odmah pristupiti gašenju i lokalizovanju istog ako to može učiniti bez opasnosti za sebe i druge zaposlenike.

       (2) Ako zaposlenik nije u mogućnosti sam ugasiti požar dužan je obavjestiti ostale zaposlenike i izvršiti dojavu požara vatrogasnoj jedinici, operativnom centru civilne zaštite ili stanici policije, te o nastalom požaru obavjestiti neposrednog rukovodioca.

       (3)  Do dolaska  vatrogasne jedinice na mjesto požara zaposlenici su dužni:

a) da organizuju spašavanje ugroženih lica,

b) da organizuju evakuaciju iz ugrožene zone: vrijednosnih papira, novca, tehničke i druge dokumentacije,

c) da zatvore prozore,  vrata, ventilacione i druge otvore u cilju sprečavanja širenja požara,

d) da poduzmu i druge radnje u zavisnosti od trenutne situacije.
Član 50.
(način organizacije gašenja požara)
       (1) Organizaciju gašenja požara preuzima neposredni rukovodilac kome pomaže lice zaduženo za provođenje mjera zaštite od požara.
       (2) Ukoliko u gašenju požara učestvuje vatrogasna jedinica gašenjem požara rukovodi rukovodilac akcije gašenja požara.

       (3)  Naredbe i upustva lica koje rukovodi gašenjem požara obavezni su za sve učesnike u gašenju požara.

XII – DISCIPLINSKA ODGOVORNOST ZAPOSLENIH LICA ZBOG NEPRIDRŽAVANJA 

        PROPISANIH MJERA ZAŠTITE OD POŽARA
Član 51.
(povreda službene dužnosti)

        (1) Svaki zaposlenik škole koji ne poštuje odredbe ovog Pravilnika, zakonskih i tehničkih propisa iz oblasti zaštite od požara, te ne provodi propisane mjere zaštite od požara, čini težu povredu službene dužnosti.
       (2)  Kao teža povreda službene dužnosti iz oblasti zaštite od požara, smatra se:
a)  izazivanje požara namjerno ili iz nehata,

b) upotreba otvorene vatre i plamena bez odobrenja zaduženog lica za zaštitu od požara,

c) nenamjenska upotreba aparata za gašenje početnih požara i opreme za aktivnu zaštitu i njihovo namjerno oštećenje,

d) neprijavljivanje požara ili nepreduzimanje mjera za gašenje početnog požara,
e) ometanje gašenja požara i spašavanja,

f) ostavljanje neočišćenog radnog mjesta po isteku radnog vremena što može imati za posljedicu izazivanje požara,

g) nepristupanje obuci i provjeri znanja iz oblasti zaštite od požara,

h) upotreba lako zapaljivih tečnosti i boca tehničkih gasova na zabranjenim mjestima,

i) zakrčenje vanjskih i unutrašnjih požarnih puteva, te prilaza do uređaja i opreme za gašenje početnih požara,

j) neobavljanje periodičnih pregleda ispravnosti i funkcionalnosti sprava, uređaja i instalacija koji su u funkciji zaštite od požara.

XIII – PRELAZNE I ZAVRŠNE ODREDBE

Član 52.
Sva prava, dužnosti i odgovornosti zaposlenika iz oblasti zaštite od požara koja nisu regulisana ovimPravilnikom veže odredbe drugih opštih akata škole i odredbe zakona iz oblasti zaštite od požara.

Član 53.
(Stupanje na snagu)
   Danom stupanja na snagu ovog Pravilnika prestaje sa važenjem Pravilnik o zaštiti od požara broj: _______/___ od _______.20____. godine

Član 52.
     Ovaj pravilnik  stupa na snagu danom donošenja i bit će objavljen na oglasnoj ploči JU Osnovne škole “Rapatnica'' Rapatnica, Srebrenik.

Broj:_______/24.

___________, ___________.2024.godine                                 Predsjednik Školskog odbora:

 _______________________ 

